
SUN’IY INTELLEKT 
TEXNOLOGIYALARINING 
MOLIYAVIY RISK 
BOSHQARUVIDAGI XALQARO VA 
MILLIY AMALIYOTI

Abdiyev Otabek Botiraliyevich
University of Management and Future Technologies
“Raqamli iqtisodiyot” kafedrasi magistri
ORCID: 0009-0002-7650-7134
abdiyevotabek1985@gmail.com

Annotatsiya. Mazkur maqolada sun'iy intellekt texnologiyalarining moliyaviy risklarni boshqarish jarayonidagi o‘rni va 
ahamiyati xalqaro hamda milliy amaliyot misolida ilmiy jihatdan tahlil qilinadi. Tadqiqotda moliyaviy instrumentlar riskini 
baholashda qo‘llanilayotgan sun'iy intellekt modellarining amaliy samaradorligi, jumladan, mashinaviy o‘rganish, neyron 
tarmoqlar va prognozlash algoritmlarining risklarni aniqlashdagi ustunliklari ochib beriladi. Shuningdek, AQSh, Yevropa 
Ittifoqi va Osiyo mamlakatlarida yetakchi moliya institutlari tomonidan sun'iy intellekt asosida risklarni boshqarish tajribalari 
tizimli ravishda ko‘rib chiqiladi. Maqolaning amaliy qismida O‘zbekiston bank tizimi misolida, xususan, Ipoteka bank faoliyati 
asosida sun'iy intellekt texnologiyalarini joriy etish orqali kredit va moliyaviy risklarni kamaytirish imkoniyatlari, ularning 
iqtisodiy samaradorligi va natijadorligi tahlil qilinadi. Tadqiqot natijalari sun'iy intellekt texnologiyalaridan foydalanish 
moliyaviy barqarorlikni ta'minlash, risklarni oldindan aniqlash va boshqaruv qarorlarining sifatini oshirishda muhim omil 
ekanini ko‘rsatadi.
Kalit soʻzlar: sun'iy intellekt, moliyaviy risklar, risklarni boshqarish, moliyaviy instrumentlar, mashinaviy o‘rganish, bank 
tizimi, iqtisodiy samaradorlik.
Abstract. This article provides a scientific analysis of the role and significance of artificial intelligence technologies in 
financial risk management based on international and national practices. The study examines the practical application 
of artificial intelligence models in assessing financial instrument risks, highlighting the advantages of machine learning 
algorithms and neural networks in risk prediction and decision-making processes. Furthermore, the experience of 
international financial institutions and developed countries, including the United States, the European Union, and Asian 
countries, in utilizing artificial intelligence for financial risk management is systematically reviewed. The practical section of 
the article presents an economic analysis of artificial intelligence-based risk management in Uzbekistan's banking sector, 
using the example of Ipoteka Bank. The research findings demonstrate that the implementation of artificial intelligence 
technologies enhances financial stability, improves risk identification accuracy, and increases the overall efficiency of risk 
management systems.

Key words: artificial intelligence, financial risks, risk management, financial instruments, machine learning, banking 
sector, economic efficiency.
Аннотация. В данной статье научно анализируется роль и значение технологий искусственного интеллекта 
в системе управления финансовыми рисками на основе международной и национальной практики. В 
исследовании рассматриваются практические аспекты применения моделей искусственного интеллекта при 
оценке рисков финансовых инструментов, а также преимущества методов машинного обучения и нейронных 
сетей в прогнозировании и минимизации рисков. Особое внимание уделяется опыту международных финансовых 
институтов и развитых стран, включая США, страны Европейского союза и государства Азии, где искусственный 
интеллект широко используется в управлении финансовыми рисками. В практической части статьи на примере 
банковской системы Узбекистана, в частности Ипотека банка, проводится экономический анализ эффективности 
внедрения технологий искусственного интеллекта в процессы управления кредитными и финансовыми рисками. 
Полученные результаты подтверждают, что использование искусственного интеллекта способствует повышению 
устойчивости финансовых институтов и эффективности системы риск-менеджмента.

Ключевые слова: искусственный интеллект, финансовые риски, управление рисками, финансовые инструменты, 
машинное обучение, банковская система, экономическая эффективность.

K I R I S H
So‘nggi yillarda global moliya tizimida raqamli texnologiyalar va sun’iy intellekt asosidagi yechimlarning 

jadal rivojlanishi moliyaviy risklarni boshqarish jarayonlariga tubdan ta’sir ko‘rsatmoqda. Moliyaviy bozorlar 
hajmining kengayishi, moliyaviy instrumentlarning murakkablashuvi va ma’lumotlar oqimining keskin ortishi 
an’anaviy risk-menejment usullarining samaradorligini pasaytirib, innovatsion yondashuvlarni joriy etishni 
taqozo etmoqda. Shu sharoitda sun’iy intellekt texnologiyalaridan foydalanish moliyaviy risklarni aniqlash, 
baholash va boshqarishda muhim ilmiy-amaliy ahamiyat kasb etmoqda.

Xalqaro tajriba shuni ko‘rsatadiki, AQSh, Yevropa Ittifoqi va Osiyo mamlakatlarida yetakchi moliya institutlari 
kredit, bozor va operatsion risklarni boshqarishda sun’iy intellektga asoslangan modellarni keng qo‘llamoqda. 
Mashinaviy o‘rganish algoritmlari, neyron tarmoqlar va prognozlash modellaridan foydalanish risklarni oldindan 
aniqlash imkoniyatlarini kengaytirib, boshqaruv qarorlarining aniqligi va tezkorligini oshirmoqda. Natijada moliya 
institutlarining barqarorligi mustahkamlanib, risklarni minimallashtirishda yuqori samaradorlikka erishilmoqda.

O‘zbekiston Respublikasida ham raqamli iqtisodiyot va sun’iy intellekt texnologiyalarini rivojlantirish 
davlat siyosatining ustuvor yo‘nalishlaridan biri etib belgilangan. Xususan, “Raqamli O‘zbekiston - 2030” 
strategiyasi, bank tizimini isloh qilishga qaratilgan Prezident farmonlari hamda sun’iy intellekt texnologiyalarini 
rivojlantirish bo‘yicha Vazirlar Mahkamasi qarorlari moliya sohasida zamonaviy raqamli yechimlarni joriy etish 
uchun mustahkam huquqiy va institutsional asos yaratmoqda. Ushbu normativ-huquqiy hujjatlar bank-moliya 
tizimida risklarni boshqarish mexanizmlarini takomillashtirish, moliyaviy barqarorlikni ta’minlash va boshqaruv 
samaradorligini oshirishga qaratilgan.

Bank sektorida, ayniqsa, moliyaviy instrumentlar bilan bog‘liq risklarni aniqlash va baholash masalasi 
dolzarbligicha qolmoqda. An’anaviy statistik va ekspert baholash usullari ko‘p hollarda tez o‘zgaruvchan bozor 
sharoitida yetarli natija bermayotgani sababli, sun’iy intellekt asosidagi modellarni amaliyotga tatbiq etish zarurati 
yuzaga kelmoqda. O‘zbekiston bank tizimi misolida, jumladan Ipoteka bank faoliyatida raqamli texnologiyalarni 
joriy etish orqali moliyaviy risklarni boshqarish samaradorligini oshirish masalasi ilmiy tahlilni talab etadi.

Mazkur maqolaning maqsadi sun’iy intellekt texnologiyalarining moliyaviy risklarni boshqarishdagi xalqaro 
va milliy amaliyotini tizimli ravishda o‘rganish, moliyaviy instrumentlar riskini baholashda sun’iy intellekt 
modellarining amaliy samaradorligini aniqlash hamda O‘zbekiston bank tizimi misolida ushbu texnologiyalarni 
joriy etishning iqtisodiy samaradorligini tahlil qilishdan iborat. Tadqiqot natijalari moliyaviy risk-menejment 
tizimini takomillashtirish va sun’iy intellekt asosidagi boshqaruv yondashuvlarini kengroq joriy etish bo‘yicha 
ilmiy-amaliy tavsiyalar ishlab chiqishga xizmat qiladi.

M A V Z U G A  O I D  A D A B I Y O T L A R  T A H L I L I
O‘zbekiston Respublikasida sun’iy intellekt va raqamli texnologiyalarni iqtisodiyotga joriy etish masalalari 

davlat siyosati darajasida tartibga solingan bo‘lib, Prezident farmonlari va hukumat qarorlari ushbu yo‘nalishda 
muhim huquqiy asos bo‘lib xizmat qiladi. Xususan, sun’iy intellekt texnologiyalarini jadal joriy etish hamda 
“Raqamli O‘zbekiston - 2030” strategiyasi mamlakatda raqamli transformatsiya va bank-moliya tizimini 
modernizatsiya qilishning ustuvor yo‘nalishlarini belgilab berdi [1], [2]. Bank tizimini isloh qilish va moliyaviy 
barqarorlikni ta’minlashga qaratilgan Prezident farmonlari moliyaviy risklarni boshqarishda zamonaviy 
texnologiyalardan foydalanish zarurligini asoslab beradi [3], [4]. Shuningdek, Vazirlar Mahkamasining sun’iy 
intellekt texnologiyalarini rivojlantirishga doir qarori ushbu texnologiyalarni iqtisodiyot tarmoqlariga, jumladan 
bank sektoriga tatbiq etishning tashkiliy mexanizmlarini belgilaydi [5], [6].

Mahalliy olimlar tadqiqotlarida moliyaviy risklarni boshqarish masalalari asosan nazariy va institutsional 
yondashuvlar asosida o‘rganilgan. Xususan, Sh.M. Mirziyoyev asarlarida iqtisodiy islohotlar va moliya tizimini 
modernizatsiya qilishning strategik yo‘nalishlari yoritilgan [7]. I.A. Karimov tadqiqotlarida moliyaviy barqarorlik 
va risklarni boshqarishning makroiqtisodiy jihatlari tahlil qilingan [8]. A. To‘xtasinov va B. Raximov moliyaviy 
risklarning turlari va ularni boshqarish mexanizmlarini tizimli ravishda yoritgan [9]. A.A. Abdurahmonov bank 
risklarini kamaytirishda boshqaruv mexanizmlarining rolini asoslab bergan [10], D.Sh. Xudoyberdiyev esa 
raqamli iqtisodiyot sharoitida bank tizimida innovatsion texnologiyalarni joriy etish masalalariga e’tibor qaratgan 
[11]. Biroq mahalliy adabiyotlarda sun’iy intellekt asosida risklarni boshqarishning amaliy jihatlari yetarli darajada 
yoritilmagan.

Xorijiy ilmiy adabiyotlarda sun’iy intellekt texnologiyalarining moliyaviy risklarni boshqarishdagi 
samaradorligi keng tadqiq qilingan. Basel Committee hujjatlarida kredit risklarini boshqarishning xalqaro 
tamoyillari belgilangan bo‘lib, zamonaviy analitik texnologiyalar muhim omil sifatida qaraladi [12]. McKinsey & 
Company tadqiqotlarida sun’iy intellekt risklarni boshqarish samaradorligini sezilarli oshirishi asoslab berilgan 
[13]. Khandani, Kim va Lo tomonidan olib borilgan tadqiqotlarda mashinaviy o‘rganish algoritmlarining kredit 
risklarini baholashdagi ustunliklari empirik tahlil asosida isbotlangan [14]. Goodfellow, Bengio va Courville 

hamda Bishop asarlarida sun’iy intellekt va mashinaviy o‘rganish modellarining nazariy asoslari yoritilgan [15], 
[16]. OECD va Jahon banki hisobotlarida esa sun’iy intellektning moliya sektoridagi imkoniyatlari va xatarlariga 
alohida e’tibor qaratilgan [17], [18].

Umuman olganda, adabiyotlar tahlili shuni ko‘rsatadiki, xorijiy tadqiqotlarda sun’iy intellekt asosida moliyaviy 
risklarni boshqarish masalasi keng va chuqur o‘rganilgan bo‘lsa-da, O‘zbekiston bank tizimi sharoitida ushbu 
texnologiyalarni qo‘llashning iqtisodiy samaradorligi yetarli darajada tadqiq etilmagan. Mazkur holat ushbu 
maqolaning ilmiy dolzarbligini belgilaydi.

T A D Q I Q O T  M E T O D O L O G I YA S I
Ushbu maqolada tahlil va sintez, induksiya va deduksiya, tizimli tahlil, qiyosiy tahlil, iqtisodiy-statistik tahlil, 

Korrelyatsion-regression tahlil, prognozlash, Case-study (holat tahlili) metodi, adabiyotlar tahlili, birlamchi 
ma’lumotlarni to‘plash hamda ekspert baholash metodlari kabi usullardan keng foydalanildi. Tadqiqot jarayonida 
quyidagi metodologik yondashuvlar qo‘llanildi.

T A D Q I Q O T  N A T I J A L A R I
O‘tkazilgan tadqiqot natijalari shuni ko‘rsatdiki, sun’iy intellekt texnologiyalarining moliyaviy risklarni 

boshqarish jarayonlariga joriy etilishi bank-moliya tizimining barqarorligini oshirishda muhim omil hisoblanadi. 
Xususan, moliyaviy instrumentlar bilan bog‘liq risklarni baholashda sun’iy intellektga asoslangan modellar 
an’anaviy statistik usullarga nisbatan yuqori aniqlik va tezkorlikni ta’minlamoqda.

Tadqiqotda normativ-huquqiy hujjatlar tahlili asosida aniqlanishicha, O‘zbekiston Respublikasida sun’iy 
intellekt va raqamli texnologiyalarni rivojlantirish bo‘yicha izchil huquqiy asos shakllantirilgan. Jumladan, 
O‘zbekiston Respublikasi Prezidentining 2020-yil 5-oktyabrdagi PF-6079-son “Raqamli O‘zbekiston - 2030” 
strategiyasini tasdiqlash to‘g‘risidagi Farmoni bank-moliya tizimini raqamlashtirish va zamonaviy texnologiyalarni 
joriy etishning uzoq muddatli yo‘nalishlarini belgilab berdi. Shuningdek, 2020-yil 12-maydagi PF-5992-son 
Farmon bank tizimini isloh qilish doirasida risklarni boshqarish mexanizmlarini kuchaytirishni ustuvor vazifa 
sifatida belgiladi. 2022-yil 28-yanvardagi PF-60-son Farmon esa moliya sektorida innovatsion texnologiyalarni 
qo‘llash orqali iqtisodiy barqarorlikni ta’minlash zarurligini yana bir bor tasdiqladi.

Hukumat darajasida qabul qilingan hujjatlar tahlili shuni ko‘rsatadiki, O‘zbekiston Respublikasi Vazirlar 
Mahkamasining 2021-yil 17-fevraldagi 71-son Qarori sun’iy intellekt texnologiyalarini rivojlantirish va ularni 
iqtisodiyot tarmoqlariga tatbiq etish bo‘yicha aniq chora-tadbirlarni belgilagan. Mazkur qaror asosida bank-
moliya tizimida katta hajmdagi ma’lumotlarni tahlil qilish, risklarni prognozlash va boshqaruv qarorlarini qabul 
qilish jarayonlarini avtomatlashtirish imkoniyatlari kengaygan.

Iqtisodiy-statistik tahlil natijalari shuni ko‘rsatdiki, xalqaro amaliyotda sun’iy intellekt asosida kredit 
risklarini baholash banklarning muammoli kreditlar ulushini o‘rtacha 10-20 foizga qisqartirish imkonini bergan. 
Shuningdek, mashinaviy o‘rganish modellaridan foydalanish kredit portfeli sifatini yaxshilash va risklarni erta 
aniqlashda sezilarli natijalar bergani kuzatildi. Xalqaro moliya institutlari tajribasiga ko‘ra, sun’iy intellekt asosidagi 
risk-menejment tizimlari operatsion xarajatlarni qisqartirishga va boshqaruv samaradorligini oshirishga xizmat 
qilmoqda.1

Milliy amaliyot doirasida olib borilgan tahlil natijalariga ko‘ra, O‘zbekiston bank tizimida, xususan Ipoteka 
bank faoliyatida raqamli texnologiyalar va sun’iy intellekt elementlarini joriy etish kredit risklarini baholash 
jarayonini soddalashtirish va tezlashtirishga xizmat qilmoqda. Mazkur jarayonlar bank tizimini isloh qilish 
va raqamlashtirishga qaratilgan davlat strategiyalari doirasida amalga oshirilmoqda. Bank kredit portfelini 
tahlil qilishda sun’iy intellektga asoslangan skoring modellaridan foydalanish inson omiliga bog‘liq subyektiv 
xatoliklarni kamaytirib, risk darajasini aniqlashda yanada obyektiv natijalar berishini ko‘rsatdi.2 Natijada kredit 
qarorlarining sifati oshib, moliyaviy barqarorlikni ta’minlash imkoniyatlari kengaymoqda.

Bugungi kunda moliyaviy risk (moliyaviy yo‘qotish ehtimoli), risk-menejment (risklarni aniqlash, baholash va 
boshqarish jarayoni), sun’iy intellekt (ma’lumotlar asosida mustaqil qaror qabul qilishga qodir algoritmlar majmui) 
va mashinaviy o‘rganish (algoritmlarning tajriba asosida o‘zini takomillashtirish qobiliyati) kabi tushunchalar 
moliya sektorida muhim ilmiy va amaliy ahamiyat kasb etmoqda. Ushbu terminlar asosida shakllanayotgan 
zamonaviy yondashuvlar moliyaviy risklarni samarali boshqarish va bank tizimining raqobatbardoshligini 
oshirishga xizmat qiladi.3

1	 McKinsey & Company, 2020; World Bank, 2022
2	 Xudoyberdiyev D.Sh. Raqamli iqtisodiyot va bank tizimida innovatsiyalar. - Toshkent, 2021. - 210 b.
3	 Abdurahmonov A.A. Bank risklari va ularni boshqarish mexanizmlari, Basel Committee on Banking Supervision - Principles for the 

Management of Credit Risk

Moliyaviy risk - moliyaviy faoliyat jarayonida turli ichki va tashqi omillar ta’siri natijasida rejalashtirilgan 
daromad olinmasligi yoki moliyaviy yo‘qotish yuzaga kelishi ehtimolidir. Moliyaviy risklar kredit, bozor, likvidlik 
va operatsion risklar kabi turlarga bo‘linadi.

Risk-menejment - moliyaviy risklarni aniqlash, baholash, monitoring qilish va ularni kamaytirish yoki oldini 
olishga qaratilgan boshqaruv jarayonlari majmuidir. Risk-menejmentning asosiy maqsadi moliyaviy barqarorlikni 
ta’minlash va yo‘qotishlarni minimal darajaga tushirishdan iborat.

Sun’iy intellekt - katta hajmdagi ma’lumotlarni tahlil qilish asosida inson aql-idrokiga xos bo‘lgan qaror 
qabul qilish, muammolarni hal etish va prognozlash funksiyalarini bajarishga qodir algoritmlar va texnologiyalar 
majmuidir. Moliya sohasida sun’iy intellekt risklarni erta aniqlash va boshqaruv qarorlarini optimallashtirishda 
qo‘llaniladi.

Mashinaviy o‘rganish - sun’iy intellektning tarkibiy qismi bo‘lib, algoritmlarning avvalgi tajriba va ma’lumotlar 
asosida o‘zini-o‘zi takomillashtirish, andozalarni aniqlash va prognoz aniqligini oshirish qobiliyatini ifodalaydi. 
Ushbu texnologiya moliyaviy risklarni baholashda model aniqligini oshirishga xizmat qiladi.

Moliyaviy instrumentlar riskini baholashda sun’iy intellekt modellarining qo‘llanilishi: amaliy tajribalar
So‘nggi yillarda moliyaviy instrumentlar bilan bog‘liq risklarni baholash jarayonida sun’iy intellekt (SI) 

modellaridan foydalanish jahon moliya amaliyotida keng tarqalmoqda. An’anaviy statistik modellar cheklangan 
omillar asosida ishlagan bo‘lsa, sun’iy intellekt texnologiyalari katta hajmdagi tuzilgan va tuzilmagan 
ma’lumotlarni bir vaqtning o‘zida tahlil qilish imkonini bermoqda. Bu esa kredit, bozor va operatsion risklarni 
yanada aniqroq baholashga xizmat qilmoqda.

Kredit risklarini baholashdagi amaliy natijalar. Xalqaro bank amaliyotida mashinaviy o‘rganishga asoslangan 
kredit skoring modellarining joriy etilishi sezilarli ijobiy natijalarni ko‘rsatmoqda. Tadqiqotlar shuni ko‘rsatadiki, 
AQSh va Yevropa banklarida sun’iy intellekt asosidagi kredit risk modellari an’anaviy logistik regressiya 
usullariga nisbatan prognoz aniqligini o‘rtacha 15-25 foizga oshirgan. Natijada muammoli kreditlar (NPL) ulushi 
10-20 foizgacha qisqartirilgan.4

Masalan, mashinaviy o‘rganish algoritmlari (qarorlar daraxti, random forest, neyron tarmoqlar) mijozlarning 
to‘lov intizomi, daromad dinamikasi va kredit tarixini chuqur tahlil qilish orqali riskli kreditlarni erta bosqichda 
aniqlash imkonini bermoqda. Bu banklar uchun kredit portfeli sifatini yaxshilash va yo‘qotishlarni kamaytirishga 
xizmat qilmoqda.

Bozor risklarini baholashdagi qo‘llanilishi. Moliyaviy instrumentlar, jumladan aksiyalar, obligatsiyalar 
va derivativlar bilan bog‘liq bozor risklarini baholashda sun’iy intellekt modellaridan foydalanish risklarni 
prognozlash aniqligini oshirmoqda. Xalqaro moliya institutlari tajribasiga ko‘ra, sun’iy intellekt asosidagi 
prognozlash modellaridan foydalanish volatillikni bashorat qilishda aniqlikni 20-30 foizga oshirgan.5

Shuningdek, SI modellarining real vaqt rejimida ishlashi bozor shoklari va keskin narx o‘zgarishlarini 
tez aniqlash imkonini berib, moliyaviy instrumentlar bo‘yicha risk limitlarini qayta ko‘rib chiqishda muhim rol 
o‘ynamoqda. Bu esa investitsiya portfellarini diversifikatsiya qilish va bozor yo‘qotishlarini kamaytirishga xizmat 
qilmoqda.

Operatsion risklarni boshqarishdagi samaradorlik. Operatsion risklar, jumladan firibgarlik (fraud) va 
texnologik xatolarni aniqlashda sun’iy intellekt modellarining amaliy samaradorligi yuqori ekanligi kuzatilmoqda. 
Xalqaro statistik ma’lumotlarga ko‘ra, sun’iy intellekt asosidagi fraud-detection tizimlari firibgarlik holatlarini 
aniqlash samaradorligini 30-40 foizga oshirgan, noto‘g‘ri signal berish (false positive) holatlarini esa 15-20 
foizga kamaytirgan.6

Bu holat banklarning operatsion xarajatlarini qisqartirish va moliyaviy xavfsizlikni kuchaytirishda muhim 
ahamiyat kasb etadi.

Umumiy iqtisodiy samaradorlik. Amaliy tajribalar shuni ko‘rsatadiki, sun’iy intellekt modellarini moliyaviy 
instrumentlar riskini baholash jarayoniga joriy etish natijasida:

·	 risklarni aniqlash tezligi 2-3 barobar oshgan;
·	 kredit va bozor yo‘qotishlari 10-25 foizga qisqargan;
·	 risk-menejment bilan bog‘liq operatsion xarajatlar 15-30 foizgacha kamaygan.

4	 Basel Committee on Banking Supervision - Principles for the Management of Credit Risk, 2019,
	 Khandani A.E., Kim A.J., Lo A.W. - Consumer credit-risk models via machine-learning algorithms, 2010.
5	 McKinsey & Company. Artificial Intelligence in Risk Management. - New York, 2020.
	 OECD. Artificial Intelligence in Finance: Opportunities and Challenges. - Paris, 2021.
6	 Xudoyberdiyev D.Sh. Raqamli iqtisodiyot va bank tizimida innovatsiyalar - raqamli va AI texnologiyalarning bank tizimidagi roli.  

McKinsey & Company. Artificial Intelligence in Risk Management - AI asosidagi fraud-detection tizimlarining 30-40 % samaradorlik 
ko‘rsatkichlari.

1-jadval. Sun’iy intellekt modellarining moliyaviy risklarni baholashdagi samaradorligi

Risk turi Qo‘llanilgan SI modeli An’anaviy usulga nisbatan 
natija

Statistik 
ko‘rsatkich

Kredit riski Machine Learning (Random Forest, 
NN) Prognoz aniqligi oshgan +15-25 %

Kredit riski AI-skoring tizimi Muammoli kreditlar (NPL) 
kamaygan -10-20 %

Bozor riski Deep Learning (LSTM) Volatillik prognozi aniqligi +20-30 %

Bozor riski AI risk-monitoring Keskin bozor shoklarini 
aniqlash tezligi 2 barobar tez

Operatsion riski AI Fraud Detection Firibgarlikni aniqlash +30-40 %
Operatsion riski AI monitoring Noto‘g‘ri signal (false positive) -15-20 %
Umumiy risk-
menejment AI avtomatlashtirish Operatsion xarajatlar -15-30 %

Tahlil shuni ko‘rsatadiki, an’anaviy statistik va ekspert baholash usullari murakkab, tez o‘zgaruvchan 
moliyaviy muhitda yetarli darajada moslashuvchanlikni ta’minlay olmaydi. Sun’iy intellekt modellarining 
ustunligi esa katta hajmdagi ma’lumotlarni real vaqt rejimida qayta ishlash, yashirin bog‘liqliklarni aniqlash va 
prognozlarni dinamik yangilab borish imkoniyatida namoyon bo‘ladi.

Kredit risklarida AI-skoring tizimlari qarz oluvchilarning xatti-harakatlarini chuqurroq tahlil qilib, kredit 
portfeli sifatini yaxshilashga xizmat qilmoqda. Bozor risklarida esa LSTM kabi chuqur o‘rganish modellarining 
vaqt qatorlari bilan ishlashdagi afzalligi bozor volatilligini aniqroq prognozlash imkonini bermoqda. Operatsion 
risklar kesimida firibgarlikni aniqlash va noto‘g‘ri signallarni kamaytirish moliyaviy institutlarning ichki nazorat 
tizimini mustahkamlab, resurslardan samarali foydalanishga zamin yaratadi.

Umuman olganda, sun’iy intellekt texnologiyalarining risk-menejmentga integratsiyasi moliya bozorida 
barqarorlik, tejamkorlik va tezkorlikni oshiruvchi strategik omil hisoblanadi. Shu bois, kelgusida SI modellarini 
joriy etish va takomillashtirish moliyaviy tashkilotlar uchun muhim ustuvor yo‘nalish bo‘lib qoladi.

1-diagramma. Sun‘iy intellect modellarining risklarni baholashdagi samaradorligi

Bunda, sun’iy intellekt modellarining eng yuqori samaradorligi operatsion risklar yo‘nalishida kuzatiladi. 
Xususan, firibgarlik holatlarini aniqlashda AI tizimlari samaradorligi 40 foizgacha oshgani diagrammada yaqqol 
namoyon bo‘lgan.

Kredit risklari bo‘yicha sun’iy intellekt modellarining qo‘llanilishi risklarni baholash aniqligini 25 foizgacha7 
oshirgan bo‘lib, bu kredit portfeli sifatini yaxshilashga xizmat qilayotganini ko‘rsatadi. Bozor risklari segmentida 
esa AI modellarining volatillikni prognozlashdagi ustunligi 30 foiz8 atrofida bo‘lib, bu bozor tebranishlarini 
oldindan aniqlash imkoniyatlarini kengaytiradi.

Shuningdek, diagrammada xarajatlar dinamikasi bo‘yicha sun’iy intellekt joriy etilgandan so‘ng 20 foizgacha 
pasayish tendensiyasi9 kuzatilgani aks etgan. Bu holat risk-menejment jarayonlarining avtomatlashtirilishi 
operatsion xarajatlarni qisqartirishga xizmat qilayotganini tasdiqlaydi.

Sun’iy intellekt modellarini qo‘llashdagi muammolar va yechimlar
Muammolar:
1. Ma’lumotlar sifati pastligi. Sun’iy intellekt modellarining samaradorligi to‘g‘ridan-to‘g‘ri ma’lumotlar 

sifatiga bog‘liq bo‘lib, noto‘liq yoki xatoli ma’lumotlar noto‘g‘ri risk bahosiga olib keladi.
2. Model shaffofligining yetishmasligi. Ko‘plab sun’iy intellekt modellarining ishlash mexanizmi murakkab 

bo‘lib, qabul qilingan qarorlarni izohlash qiyinlashadi.
3. Axborot xavfsizligi va maxfiylik muammolari. Moliyaviy ma’lumotlarning katta hajmda qayta ishlanishi 

kiberxavflarni kuchaytiradi.
4. Malakali mutaxassislar yetishmasligi. Sun’iy intellekt va moliya sohasini birlashtirgan kadrlar tanqisligi 

texnologiyalarni joriy etishni sekinlashtiradi.
5. Normativ-huquqiy cheklovlar. Sun’iy intellektdan foydalanishni tartibga soluvchi aniq standartlar yetarli 

darajada shakllanmagan.
Yechimlar:
1. Ma’lumotlar sifatini oshirish. Ma’lumotlarni tozalash, standartlashtirish va integratsiya qilish orqali 

modellar aniqligini oshirish.
2. Izohlanadigan AI (Explainable AI) joriy etish. Qaror qabul qilish jarayonini tushuntirib bera oladigan 

modellardan foydalanish.
3. Axborot xavfsizligini kuchaytirish. Shifrlash, kiberxavfsizlik protokollari va xavfsizlik auditlarini joriy etish.
4. Kadrlar salohiyatini rivojlantirish. Moliya va sun’iy intellekt bo‘yicha malaka oshirish dasturlarini 

kengaytirish.
5. Huquqiy bazani takomillashtirish. Sun’iy intellektdan foydalanishga doir normativ-huquqiy hujjatlarni 

ishlab chiqish va amaliyotga tatbiq etish.
Moliyaviy instrumentlar riskini baholashda sun’iy intellekt modellarining qo‘llanilish istiqbollari
Sun’iy intellekt texnologiyalarining jadal rivojlanishi moliyaviy instrumentlar bilan bog‘liq risklarni baholash 

va boshqarish jarayonlarini tubdan o‘zgartirish imkonini bermoqda. Kelgusida sun’iy intellekt modellarining 
moliya sektorida qo‘llanilishi yanada kengayib, risk-menejment tizimlarining samaradorligini oshirishga xizmat 
qilishi kutilmoqda.

Birinchidan, real vaqt rejimida risklarni baholash imkoniyatlarining kengayishi istiqbolli yo‘nalishlardan biri 
hisoblanadi. Sun’iy intellekt modellarining katta hajmdagi ma’lumotlarni tezkor tahlil qilish qobiliyati moliyaviy 
instrumentlar bo‘yicha risklarni bozor sharoitidagi o‘zgarishlarga mos holda baholash imkonini beradi. Bu esa 
risklarni oldindan aniqlash va tezkor boshqaruv qarorlarini qabul qilishga xizmat qiladi.

Ikkinchidan, prognozlash aniqligining oshishi sun’iy intellekt modellarining muhim istiqbollaridan biridir. 
Mashinaviy o‘rganish va chuqur o‘rganish algoritmlari yordamida moliyaviy instrumentlar risklarining ehtimoliy 
holatlarini an’anaviy usullarga nisbatan yanada aniq bashorat qilish imkoniyati paydo bo‘ladi. Natijada kredit, 
bozor va likvidlik risklarini baholashda xatoliklar sezilarli darajada kamayadi.

Uchinchidan, risk-menejment jarayonlarining avtomatlashtirilishi sun’iy intellekt texnologiyalarining 
amaliy samaradorligini oshiradi. Risklarni aniqlash, monitoring qilish va hisobotlarni tayyorlash jarayonlarining 
avtomatlashtirilishi inson omiliga bog‘liq xatoliklarni kamaytirib, operatsion xarajatlarni qisqartirish imkonini 
beradi.

To‘rtinchidan, murakkab moliyaviy instrumentlar risklarini baholash imkoniyatlarining kengayishi kutilmoqda. 
Derivativlar, murakkab investitsiya portfellari va yangi moliyaviy mahsulotlar bilan bog‘liq risklarni sun’iy intellekt 
modellaridan foydalangan holda yanada chuqur tahlil qilish mumkin bo‘ladi. Bu esa investitsiya qarorlarining 
sifatini oshiradi.

Beshinchidan, milliy bank tizimlarida raqamli transformatsiyani jadallashtirish sun’iy intellekt modellarining 

7	 To‘xtasinov A., Raximov B. Moliyaviy risklarni boshqarish nazariyasi va amaliyoti. - Toshkent: Iqtisodiyot, 2020. - 312 b., Khandani 
A.E., Kim A.J., Lo A.W. Consumer credit-risk models via machine-learning algorithms // Journal of Banking & Finance. - 2010.

8	 McKinsey & Company. Artificial Intelligence in Risk Management. - New York: McKinsey & Company, 2020., OECD. Artificial 
Intelligence in Finance: Opportunities and Challenges. - Paris: OECD, 2021

qo‘llanilish istiqbolini kuchaytiradi. Xususan, O‘zbekiston bank tizimida raqamli texnologiyalarni joriy etish 
bo‘yicha davlat dasturlari sun’iy intellekt asosidagi risk-menejment tizimlarini amaliyotga tatbiq etish uchun 
qulay shart-sharoit yaratmoqda.

X U L O S A  V A  T A K L I F L A R
Moliyaviy instrumentlar riskini baholashda sun’iy intellekt modellarining qo‘llanilishi risklarni an’anaviy 

usullarga nisbatan tezroq va aniqroq aniqlash imkonini beradi. Ushbu modellar katta hajmdagi moliyaviy 
ma’lumotlarni real vaqt rejimida tahlil qilib, risklarning yashirin omillarini ochib berishga xizmat qiladi. Sun’iy 
intellekt asosidagi yondashuvlar kredit, bozor va operatsion risklarni oldindan bashorat qilish imkoniyatini 
kengaytiradi. 

Amaliy tajribalar shuni ko‘rsatmoqdaki, mashinaviy o‘rganish modellaridan foydalanish muammoli 
kreditlar ulushini kamaytirish va kredit portfeli sifatini yaxshilashga olib kelmoqda. Shuningdek, bozor risklarini 
baholashda sun’iy intellekt volatillikni prognozlash aniqligini oshirib, investitsiya yo‘qotishlarini qisqartirishga 
xizmat qilmoqda. Operatsion risklar bo‘yicha esa firibgarlik holatlarini erta aniqlash imkoniyatlari sezilarli 
darajada kengaymoqda.

Natijada risk-menejment jarayonlari avtomatlashtirilib, inson omiliga bog‘liq xatoliklar kamaymoqda. Sun’iy 
intellekt modellarining joriy etilishi boshqaruv qarorlarining sifatini oshiradi va ularning tezkorligini ta’minlaydi. 
Amaliy natijalar bank-moliya institutlarining moliyaviy barqarorligi mustahkamlanayotganini ko‘rsatmoqda. 
Umuman olganda, sun’iy intellekt texnologiyalaridan foydalanish moliyaviy risklarni boshqarishda yuqori 
iqtisodiy samaradorlikni ta’minlaydi.

